
























































































































































































































































































































































































































































































































































































































































































































































Inson o°zining uzoq yillar olib borgan seleksiya ishlari tufayli otlarning
45 dan ortiq zotlarini chiqargan. Chopgir, aravaga go‘shiladigan otlar,
og‘ir yuk tortadigan otlar, jaydari otlar shular jumlasidandir. Markaziy
Osiyoda tanlash va duragaylash natijasida yaratilgan chopgir, mahalliy
sharoitga moslashgan Axaltaka, Qorabayir otlari aynigsa mashhur (80-
rasm).

80 — rasm. Axaltaka ot zoti.

Savollar va topshiriglar

1. Seleksiya atamasi nimani bildiradi?

2. Nav va zotga ta’rif bering.

3. Madaniy o‘simliklarning kelib chiqish markazlarini jadvaldan
ko‘rsating. Markaziy Osiyo markazidan ganday o‘simlik navlari kelib
chiggan?

4. Sun’iy tanlash va uning xillarini tushuntiring.

5. Duragaylash metodining mohiyatini so‘zlang.

6. Duragaylash sistemasini yoriting.

7. Tur ichida duragaylash va u yordamida chiqarilgan navlar hagida
nimalarni bilasiz?

8. Seleksiyada turlararo duragaylashdan ganday maqsadlarni amalga
oshirish uchun foydalaniladi?

9. Nima sababdan xromosomalar to‘plami har xil bo‘lgan turlarni
duragaylashda F, pushtsiz bo‘ladi?

10. Turlararo duragaylash metodi tufayli yaratilgan g‘o‘za, bug‘doy,
karam o‘simliklariga misollar keltiring.

11.Eksperimental mutagenez qanday omillar ta’sirida hosil gilinadi?

12.Fizikaviy omillarga nimalar kiradi?

13.Kimyoviy omillarga nimalar kiradi?

14. Insoniyatga poliploid turlarning ahamiyati nimalardan iborat?

15. Autbridingni inbridingdan nima farqi bor?

16. To'g'ri va retsiprok duragaylash sxemasini yozib ko‘rsating.

17. Takroriy duragaylash qaysi magsadlarni hal etish uchun
qgo‘llaniladi? Pog‘onali duragaylashchi?

18. Kombinatsiyalararo duragaylash sxemasini yozib ko'rsating.

19. Geterozis nima? Uni tushuntirish uchun qanday nazariyalar ilgari
surilgan?.

20. Hayvonlar seleksiyasining o‘simliklar seleksiyasidan fargini yoriting

21.Qoramol zotlarini chiqarish gaysi yo‘nalishlarda olib boriladi?

22.Sersut goramol zotlariga misollar keltiring.

23.Sergo‘sht goramol zotlariga misollar keltiring.

24.0'zbekistonda qoramolning qanday zotlari yaratilgan?

25.Respublika otlarining ganday zotlarini bilasiz?

26.0'zbekistonda qo‘ylarning ganday zotlari mashhur?

Testlardan to‘g‘ri javobni aniglang

1. Yuksak o‘simliklarning nechta ruri madaniylashtiriigan?
A. 100 turi

B. 130 turi

S. 150 turi

D. 80 turi

2. Madaniy o'simliklarning kelib chigish markazlari.

A. Hindiston, Xitoy, o‘rta Osiyo, Xabashiston

B. O‘rta Yer dengizi, Markaziy Amerika, Janubiy Amerika
S. Avstraliya, Yevropa, Markaziy Osiyo, Yaponiya

D. A va B javoblar

“

G ‘o za seleksiya va urug'chilik ilmiy-tadqiqot institutida gancha
madaniy va yovvoyi g‘o‘za namunalari bor?

A. 1000

B. 20000

S. 12054

D. 11150

4. Autbriding nima?

A. Qon-gardosh bo‘lmagan individlarni chatishtirish
B. Sistematik jihatdan o‘zak formalarni chatishtirish

S. Geografik jihatdan uzoq formalarni chatishtirish

D. Yaqin qon-qardosh formalarni chatishtirish

Inbriding nima?

. Qon-qardosh bo‘lmagan individlami chatishtirish
. Sistemnatik jihatdan o‘zak formalarni chatishtirish

. Geografik jihatdan o‘zak formalarni chatishtirish

. Yaqin qon-qardosh formalarni chatishtirish

Kombinatsiyalararo chatishtirishni toping.
. A+B

. (A+B)+A

. (A+B)+(C+D)

. (A+B)+B

Gustafson geterozisni ganday xillarga ajratgan?
. Reproduktiv, somatik, adaptiv

. Fiziologik, biokimyoviy, reproduktiv
Fiziologik, somatik, adaptiv

. Somatik, biokimyoviy, adaptiv

Navga ta’rif bering.

. Seleksiya yo‘li bilan olingan o‘simlik xili

. Eksperimental yo‘l bilan olingan o‘simlik populyatsiyasi

Morfologik va xo‘jalik ahamiyatiga ega bo‘lgan belgilar bo‘yicha

bir )ullashunlgan xalq xo‘jalik talablariga javob bera oladigan guruhi
D. Xo‘jalik ahamiyatiga ega bo‘lgan gishlog-xo‘jalik talablariga javob

bera oladigan o‘simliklar guruhi

mw:»po DVUEPN VIR DV L

9. Zotga ta’rif bering.

A. Hayvonlami duragaylash yo‘li bilan olingan guruhi

B. Morfologik belgi xossalari bo‘yicha birxillashtirilgan va xo‘jalik
talablariga javob bera oladigan individlar guruhi

S. Xonakilashtirilgan hayvonlarning alohida guruhi

D. Hayvonlami eksperimental yo‘l bilan olingan alohida populyatsiyasi

Asosiy genetik atamalar lug‘ati

Aberratsiyalar — xromosoma tuzilishining tashqi yoki ichki omillar ta’siridagi
o‘zgarishlar.

Albinizm — teri va ko‘z rangdor pardasida melanin pigmenti yo‘qgligi. Bu
belgi retsessiv bo‘lib, aminokislotalar almashinuvining buzilishiga bog‘liq.

Anafaza — mitozning uchinchi bosqichi. Bu faza vaqtida xromatidalar
bo‘linayotgan hujayraning qarama-qarshi qutblariga garab tarqaladi.

Antropogenetika — odam genetikasi.

Autosomalar — turli jins vakillarida bir xil bo‘ladigan nojinsiy xromosomalar.

Avtopoliploidiya - bir turga mansub organizmlar xromosomalar to‘plamini
ikki xissa ortiq bo‘lishi.

Allel — genning ikki va undan ortiq holati.

Allopoliploidiya —hujayrada ikki turga mansub xromosomalarni
mujassamlashgan xili.

Amniotsintez — homila suyuqligini genetik jihatidan tahlil qilib bolaga tashxis

Aneuploid — mitoz yoki meyoz bo‘linishida xromosomalarni qiz hujayralarga
noto‘g'ri tagsimlanishi natijasida sonini kamayishi (2 n-1) yoki ko‘payishi (2
n+1).

Antigen — organizm uchun genetik jihatdan yot bo'lgan modda.

Antipod hujayralar - murtak xaltachasida urug‘chi va sinergidlarning qarama
— qarshi tomonida joylashgan gaploid bo‘lgan hujayralar.

Antikodon - tRNK dagi uchta nukleotidi bo'lib, ular ogsil biosintezida i
RNK uchta nukleotidi (kodon) komplementarlik asosida o‘zaro juftlashadigan
gism.

Arxeospora — gulli o‘simliklarda chang donachalari va tuxum hujayrani hosil
giluvchi dastlabki hujayra qatlami bo‘lib, ulardan chang donachalari yoki murtak
xaltasini hosil giladigan ona hujayralar rivojlanadi.

Autbriding — genetik jihatdan uzoq bo‘lgan organizmlarni chatishtirish.

Bivalent — meyozning paxinema bosqichida o‘zaro konyugatsiyalashgan
gomologik xromosomalar jufti.

Biotexmologiya — biologik molekulalar va organizmlardan foydalanib, odamlar
va chorva mollari uchun zarur mahsulotiarni ishlab chiqarish texnologiyasi.

Vektor konstruksiya — biror ahamiyatga ega DNK bo‘lagi kiritilgan plazmid.
virus yoki ko‘chib yuruvchi genetik elementlar DNK molekulasi.

Virulent fag — bakteriya halok bo‘lishi yoki o‘Imasligiga ta’sir etuvchi
bakteriofag.

Viruslar — bakteriofaglar — hayotning hujayrasiz shakllari.

Gameta — generativ jinsiy hujayra.

Gametafit — o‘simliklarda jinsiy hujayralami hosil etuvchi bo'g‘in.

Gemizigot gen — genotipda bir nusxada bo‘lgan retsessiv gen ta'sirida
belgining rivojlanishi.

Gaploid xromesomalar to‘plami — jinsiy hujayralarda bo‘ladigan barcha
xromosomalar to‘plami (In).

Gemizigota — ikki allelning faqat bittasiga ega zigota, organizm.

Gen — organizmda ma’lum funksiya bajaruvchi DNKdagi nukleotidlar izchilligi.

Genetik injemeriya — gen yoki genlar majmuasini maqsadga muvofiq
o‘zgartirish.

Genotip — organizm, hujayraning irsiy omillar vig‘indisi.

Genom — xromosomalarning gaploid to*plami.

Genofond — populyatsiyaning genlar majmuasi.

Gen operator - operonning bosh gismida joylashgan strukturali genlar
funksiyasini faollashtiruvchi yoki to‘xtatuvchi DNKning gismi.

247

www.ziyouz.com kutubxonasi



Gen regulyator — operatorga birikib strukturali genlar faoliyatini to‘xtatib
qo‘yadigan repressor ogsillarni sintezlovchi genlar.

Gen supressor —Allel bo‘lmagan genlar ta’sirini to'xtatib qo‘yadigan gen.

Genlar dreyfi — (genetik avtomatik jarayon) tasodifiy omillar ta’siri tufayli
populyatsiyadagi genlar tuzilishi va takrorlanishini o*zgarishi.

Genofor—halqasimon gaploid DNK ipi, prokariotlarning «xromosomasi».

Germafrodit — ham erkak ham urg‘ochi jins xossalarni o‘zida
birlashtirgan organizm.

Geterogametali jins — har xil jinsiy xromosomaga ega gametalarni hosil
etuvchi organizm.

Geterozigota — bir genning har xil allellariga ega bo‘lgan zigota, organizm.

Geterozis —birinchi avlod duragaylarning ota-ona organizmlarga nisbatan
kuchli rivojlanishi, hayotchan bo‘lishi, vegetativ, generativ organlaring ko‘p
bo‘lishi.

Geteroxromatin — xromosomadagi DNK spiralini zich joylashgan gismi.

Gibridoma —har qanday normal hujayra bilan rak hujayrasining qo‘shilishi
natijasida hosil qgilingan tez bo‘linuvchi duragay hujayralar to‘plami. Ular tez
ko‘payadilar.

Ginandromorf — tananing bir gismi erkak, ikkinchi gismi urg‘ochi jinsga
tegishli mozaik organizm.

Gomogametali jins — bir xil jinsiy xromosomaga ega bo‘lib o‘xshash
gametalarni hosil etuvchi organizm.

Gomozigota — bir genning bir xil allellariga ega zigota, organizm.

Gomologik xromosomalar - bir xil tuzilishga, allellarga ega xromosomalar.

Gistogramma — variatsiya qatorini grafik vo‘l bilan tasvirlashning usullaridan
biri.

Guanin (G) — nuklein kislotalar tarkibiga kiradigan purin asosi.

Deletsiya — xromosomaning bir gismini yo‘qolishi bilan bog‘liq mutatsiya.

Deperatsiya — fizikaviy, kimyoviy mutagenlar ta’sirida o‘zgargan DNK ning
birlamchi tuzilishini tiklanishi.

Diplonema — meyoz bo‘linish profaza- 1 ning to‘rtinchi bosqichi. Bu bosqichda
kon’yugatsiyalashgan xromosomalar buraladi (krossingover bo‘lib otishi
mumkin) va bir-biridan itariladi.

Diduragay chatishtirish — ikki juft alleli bilan farq qiluvchi organizmlamni
chatishtirish.

Dizigota egizaklar — ikkita tuxum hujayrani urug‘lanishidan rivojlangan
egizaklar.

Diploid — ikkita gaploid xromosoma to‘plamiga ega hujayra, to‘qima,
organizm.

Diakinez — meyoz bo‘linish profaza 1 ning oxirgi bosqichi bo‘lib, bunda
xromosomalar kalta va yo‘g'on bo‘ladi.

Diplonema - meyoz bo‘linish profaza I ning bosqichi bo‘lib bunda gomologik
xromosomalar o‘rtasida xiazmalar vujudga keladi.

DNK ligaza - bir nukleotidning 5/- RO, qoldig‘i bilan ikkinchi nukleotidning
3/- ON qoldig‘i orasida fosfodiefir bog* hosili tufayli polinukleotidni tikuvchi
ferment.

DNK polimeraza - dezoksiribonukleotid trifosfatlardan DNK molekulasini
sintezlovchi ferment.

Dominant - geterozigotada namoyon bo‘luvchi allel yoki belgi-xossa.

Duplikatsiya — ikki hissa ko‘payish, gen yoki xromosomalar qayta tuzilishining
bir turi, bunda gen voki xromosomaning ayrim qismi ikkita bo‘lib goladi.

Zigota — erkak va urg'ochi gametalarining qo‘shilishidan. ya'ni urug‘lanish
natijasida hosil bo‘ladigan hujayra ({murtak).

Zigonema — meyoz bo‘linishning profaza I ning bosqichi. Bu bosgichda
gomologik xromosomalar kon’yugatsiyalanadi, ya’'ni juftlashadi.

Idiogramma — xromosomalarning morfologik belgilar uzunligi. eni.
sentromerini joylanishi, hamda geteroxromatin, euxromatinni tagsimlanishiga
garab tuzilgan grafik tasviri.

Inbriding — chetdan urug‘lanadigan o‘simliklar va hayvonlarni o‘zini-o‘zi
bilan chatishtirish, ya’ni yaqin garindoshlarni chatishtirish.

Inversiya — xromosomalar ichida qayta tuzilish. Xromosomalarning ikki
nuqtadan uzilishi va uzilgan qismining 180° ga burilishi natijasida genlarning
xromosomada joylashish tartibining o‘zgarishi.

Induktor — ogsil biosintezida ishtirok etadigan past molekuiali modda.

Interkinez — meyoz bo‘linishning ikki bo‘linish o‘rtasidagi davr.

Intersekslar — ikki jinsni oralig‘idagi organizmlar.

Interfaza — hujayraning bir bo‘linishi bilan yanagi bo‘linishi orasidagi bosgich.
U uch davr — sintezlanishdan oldingi (G'), sintezlovchi (S) va sintezlanishdan
keyingi (G?) ga bo'‘linadi.

Informatsion RNK (iRNK) — genlardan ribosomalarga ogsil sintezi haqida
axborot beruvchi RNK.

Insuxt — chetdan changlanadigan o‘simliklarni majburan o‘z-o‘zi bilan
chatishtirish.

Interferensiya - xromosomaning bir joyida ro‘y bergan krossingoverni boshga
joyidagi krossingoverga ta’siri.

Infron - RNK ning irsiy axborotga ega bo‘lmagan ayrim gismlari.

Insersiya - DNK molekulasining ayrim bo‘lagini genomning ma’lum joylariga
kirishi.

Kariogamiya — erkak va urg‘ochi gametalar yadrosining qo‘shilish jarayoni.

Kariogramma — xromosomalarning fotosuratini katta — kichikligi va tuzilishiga
garab qo'yib chigish. Ayrim xromosomalar va ular to‘plamlarining tuzilishida
o‘zgarishlar topilishi xromosomalardagi bir qancha o‘zgarishlarni, demak
kasalliklarni aniglab olishga imkon beradi.

Kariokinez — (kariotomiya) yadroning bo‘linishi.

Kariotip — u yoki bu turdagi organizm somatik hujayralardagi
xromosomalarning soni, hajmi, shaklini ifodasi.

Klon — bir formani jinssiz ko'paytirishdan hosil bo‘lgan avlodlar yig'indisi.
Ular genetik jihatdan bir xil bo‘ladilar.

Komplementar genlar — allel bo‘lmagan genlar bo‘lib, ular birgalikda ma'lum
bir belgini rivojlantiradi, ya’ni to‘ldiruvchi ta’sir ko‘rsatadi.

Kodon — uchta nukleotid (triplet) dan tashkil topgan irsiy axborot birligi.

Kodominant — har xil allellar ta'sirida belgilarni geterozigota holatda
fenoti pda namoyon bo‘lishi.

Kolxitsin — hujayra bo‘linish davridagi dugning iplarini yemirib,
xromosomalarmning bir-biridan ajralish mexanizmini falaj qilib qo‘yadigan (kuz
boychechagidan olingan) alkoloid.

Kombinativ o‘zgaruvchanlik — ota-ona genlaming yangi kombinatsiyasi tufayli
paydo bo‘lgan irsiy o‘zgaruvchanlik.

Kon’yugatsiya — meyozning 1 profazasida gomologik xromosomalarning
uzunasiga qo‘shilishi. Ayrim holatlarda u krossingoverga sababchi bo‘ladi.

Koinsindensiya — interferensiyani namoyon bo‘lish darajasini ko‘rsatkichi.

Krossingover — reduksion bo‘linishda kon’yugatsiyalashgan gomologik
xromosomalarning xromatidalari o‘rtasida o‘xshash gismlar (genlar)ning o‘rin
almashishi.

Ligaza — ATF energiyasi hisobiga har xil molekulalararo o‘zaro biriktiruvchi
(tikuvchi) fermenti.

Liniya — o‘zini-o‘zi bilan chatishtirish natijasida vujudga keladigan genotip
jihatdan bir xil bo‘lgan organizmlar.

Lizogeniya - fag bilan zararlangan bakteriyada fag o‘z DNK sini bakteriya
DNK siga kiritadi va lizogen bakteriyani hosil etadi yoki fag bakteriyani o‘ldirib
undagi DNK va ogsillardan ko‘plab faglarni hosil etadi.

Lokus — xromosomaning genetik xaritasida u yoki bu genning joylashgan
o‘rni.

Leptonema — meyoz bo‘linishdagi profaza I ning bosgichi bo‘lib bunda i psimon
shakldagi xromosomalar hali birlashmagan bo‘ladi, euxromatin qismlari bilan
navbatlashib turadi.

Letal gen — embrionni, organizmlarni (aynigsa gomozigota holatda) nobud
giladigan gen.

Megaspora - yosh urug‘kurtakdagi arxeospora hujayralarining meyoz bo‘li-
nish natijasida hosil bo‘lgan 4 ta sporaning yirigi. Uning rivojlanishidan murtak
xaltasi hosil bo‘ladi.

Meyoz yetilmagan jinsiy hujayralar yadrosining ikki marta bo‘linishi natija-
sida xromosomalari gaploid bo‘lgan 4 gameta hosil bo‘ladi.

Metafaza — mitozning ikkinchi fazasi, bu fazada yadro qobig‘i erib ketadi,
xromosomalar esa hujayra ekvatori bo‘ylab joylashadi.

Metatsentrik xromosomalar — teng yelkali xromosomalar.

Metabolitlar — tirik organizmdan modda almashishi natijasida hosil bo‘lgan
moddalar.

Migratsiya — bir populyatsiya genofondiga boshga populyatsiya genotiplarini
go‘shilishi. Migratsiya tufayli populyatsiyadagi genlar konsentratsiyasi o‘zgaradi.

Mikrospora — yosh chang xaltachasidagi arxespora hujayrasining meyoz
bo‘linishi natijasida hosil bo‘lgan to‘rtta hujayra (tetrada)ning biri, uning
rivojlanishidan chang donachasi hosil bo‘ladi.

Mitoz — somatik va yetilmagan jinsiy hujayralar bo‘linishining bir shakli.
Mitozda dastlabki hujayraning genetik strukturasi normada qiz hujayralarga aniq
tagsimlanadi.

Mitoxondriylar — replikatsiyaga qodir hujayra organellalari bo‘lib, ular
hujayraning oksidlanish-gaytarilish jarayonlarini yuzaga chiqaradigan «energetik
stansiyalari» bo‘lib hisoblanadi. Tarkibida nuklein kislotalar, jumladan, DNK
ham bo‘lishi mitoxondriylarning sitoplazmatik irsiyatda ishtirok etishini taqozo
qiladi.

Maodifikatsion o‘zgaruvchanlik — irsiy bo‘lmagan fenotipik o‘zgaruvchanlik,
u tashqi sharoit ta’sirida hosil bo‘ladi va nasldan-naslga berilmaydi.

Modifikator gen — boshqa genlar bilan alogada bo‘lib, ular ta’sirini
kuchaytiruvchi yoki susaytiruvchi

Monozigoet egizaklar - bir otalangan tuxum hujayradan rivojlangan egizaklar.

Monoduragay — bir juft muqgobil belgisi bo‘yicha bir-biridan keskin farq
giladigan formalar (AA va aa)ni chatishtirib olingan duragay (Aa).

Monomer — polimerlarda takrorlanadigan elementlar. Masalan,
aminokislotalar ogsilning monomerlari hisoblanadi.

Mozaik — har xil genotipli hujayralardan tashkil topgan organizm.

Monosomik — xromosomalarning diploid to‘plamida ikkita gomologik
xromosomadan birining bo‘lmasligi.

Morfozlar — turning normal reaksiya normasini fizikaviy, kimyoviv va boshqa
ta’siri ogibatida ahyon-ahyonda kuzatiladigan va irsiylanmaydigan o'zgaruvchanlik.

Mutagenez — tabiiy va sun’iy omillar ta’sirida irsiy o‘zgarishlar hosil bo‘lish
jarayoni.

Mutagen — mutatsion o‘zgaruvchanlik hosil giladigan fizikaviy yoki kimyoviy
omillar (ionlashtiruvchi nurlar, har xil kimyoviy birikmalar va boshqalar).

Mutant — mutatsiyanatijasida genotipi o‘zgargan organizm.

Mutatsion o‘zgaruvchanlik — organizmda yangi irsiy belgi — xususiyatlar
hosil giladigan gen va xromosomalamning tarkibiy o‘zgarishi.

Mutatsiya — to‘satdan hosil bo‘ladigan irsiy o‘zgaruvchanlik.

Muton — mutatsivalanish xossasiga ega bo‘lgan genning eng kichik qismi.

Nogomologik xromosomalar - genlari o‘zaro farq giladigan va meyozda o'zaro
kon'yugatsiyalashmaydigan xromosomalar.

Nonsens kodon — irsiy axborot saglamaydigan terminator kodon.

Nuklein kislotalar - biologik polimer bo‘lib uning ikki tipi DNK va RNK
mavjud.

Nukleotidlar — nuklein kislotalaming tarkibiy elementi bo‘lib: azotli asos,
oddiy uglevod va fosfat kislotasi qoldig'i molekulalarining qo‘shilishidan hosil
bo‘lgan murakkab organik birikmalar. DNK va RNK molekulalari nukleotidlardan
tuzilgan.

Nukleoproteidlar — oddiy oqsil va nuklein kislotalarning birikishidan hosil
bo‘lgan murakkab birikma. Ular hayvonlar bilan o‘simliklar hujayrasi yadrosi
va sitoplazma tarkibiga kiradi.

Nullisomik — xromosomalarning diploid to‘plamida ikkita gomologik
xromosomaning bo‘lmasligi.

Ovogenez - murtak hujayralarini ixtisoslashishi va meyoz bo‘linishi natijasida
tuxum hujayrani rivojlanishi.

Ontogenez — organizmning individual rivojlanish davri.

Operon — oqsil transkripsiyasini tartibga soluvchi promotor, operator,
strukturali genlardan iborat DNK qismi.

Operator — operondagi DNK ning bir bo‘lagi. Repressor ogsil bilan bog‘lanib
operonning transkripsiyasini “bo‘g‘adi”.

Organogenez - tanani asosiy organlarini shakllanishini ta’minlovchi
embriogenez stadiyasi.

Oogoniy - murtak hujayralardan mitoz orqali oosit hujayralarini hosil bo‘lishi
jarayoni.

Partenogenez — urug'lanmagan tuxum hujayradan murtak rivojlanishi.

Paxinema — meyoz bo'linishning profaza I ni zigonema bosqichidan keyingi
davr. Bu bosqichda gomologik xromosomalar bir-biri bilan mahkam bog‘langan
bo‘ladi va bivalentlar deb ataladi.

Penetrantlik - dominant yoki retsessiv gen allelini gomozigota holatdagi
ta’sirini namoyon bo'lish ehtimolligi.

Peptid bog* - bir aminokislotaning amin guruhi bilan ikkinchi amino
kislotaning karboksil guruhi o‘rtasida bog‘ni hosil bo‘lishi va bir molekula H,0
ajralishi.

Plazmogenlar — ona organizm orqali irsiylanadigan (mitaxondriya.
o‘simliklarda plastida) genlari.

Plazmid - xromosomadan tashqarida joylashgan o‘z-o‘zini replikatsiya gila
oladigan nihoyatda kichik halgali DNK molekulasi.

Pleyotropiya - bir genning ikki va undan ortiq belgilaming fenoti pda namoyon
bo'lishiga ko‘rsatgan ta’siri.

Promotor — operonning bosh tomonidagi RNK polimerazasi “taniydigan”
nukleotidlar izchilligi, ogsil transkripsivasini boshlovchi qism.

Prototroflar - minimal muhitda yashab undan organizm uchun zarur barcha
organik moddalarni sintezlay oladigan mikroorganizmlar.

Polimerazalar - kichik molekulali birikmalardan polimer birikmalaming hosil
bo‘lishini ta’minlovchi fermentlar.

Polipeptid zanjir - peptid bog‘li 10 dan ortiq aminokislotalardan iborat
zanjir.

Poliploidiya - uch va undan ortig xromosoma to‘plamiga ega hujayra, to‘gima,
organizm.

Politen xromosoma - hujayra bo‘linish mobaynida xromatidalarning bir-
biridan ajralib ketmasligi tufayli hosil bo‘lgan gigant xromosomalar.

Polimeriya — organizm bir belgisining rivojlanishiga bir qancha allel bo‘lmagan
genlarning o‘xshash ta’sin.

Poliploidiya — xromosomalar gaploid to‘plamining ikki yoki uch hissa va
undan ko‘p marta ortishi.

Populyatsiya — bir turga mansub, ayrim belgi-xossalari bilan farglanuvchi,
nisbatan alohidalashgan, erkin chatishib nasl beruvchi individlar majmui.

Praymer — DNKning ayrim gismiga komplementar syn’iy sintez qilingan
oligonukleotid izchilligi.

Proband — taxlil gilish uchun ma’lumotlarga ega shaxs.

Profaza — mitoz va meyoz bo‘linishning birinchi fazasi bo‘lib, bunda
xromosomalar shakllana boshlaydi.

Prokariotlar — shakllangan yadrosi bo‘lmaydigan organizmlar, bakteriyalar,
ko‘k-yashil suvo‘tlar.

Repressor — operondagi operator bilan birikib RNK polimerazani promotorga
o‘rnashishiga to‘sqinlik qiluvchi va natijada strukturali genlar faoliyatini
to‘xtatuvchi ogsil molekulasi.

Reparatsiya — fizikaviy, kimyoviy mutagenlar ta'siri o‘zgargan DNK birlam-
chi tuzilishini genlar nazoratidagi maxsus fermentlar ishtirokida tiklanishi.

Restriksion endonukleazalar- DNK molekulasini mayda bo‘laklarga kesuvchi
fermentlar.

Rezus faktor — monogen yo‘l bilan nasldan-naslga o‘tadigan, ya'ni bir juft
dominant (Rh™) va retsessiv (rh-) allelga bog‘liq bo‘lgan eritrotsitlardagi antigen.

Rekombinatsion o‘zgaruvchanlik - krossingover natijasidagi DNK dagi
o‘zgargan birikmalarni hosil bo‘lishi.

Rekombinatsiya — meyoz, mitoz bo‘linishi natijasida xromosomalar.
genlaming yangi kombinatsiyalarini paydo bo‘lishi.

Rekon - rekombinatsivalanish xususiyatiga ega bo‘lgan genning eng kichik
gismi.

Replikatsiya — DNK molekulalarining ikki hissa ko‘payishi, ikkala
komplementar polinukleotid zanjirining o‘z-o‘zini aniq paydo qilishi. Bu hodisa
interfazaning sintetik davri (S) da matritsa prinsipiga muvofiq amalga oshadi.

Retro viruslar — RNK ga ega viruslar. Uning ko‘payishi RNK orqali qo'sh
zanjirli DNK sinteziga asoslanadi.

Retsessiv gen — belgi va xossani fagat gomozigota holatda namoyon etuvchi
gen.

Retsiprok chatishtirish — chatishtirishda bir forma (A) ning bir gal ona (A
x B). ikkinchi gal ota (B x A) sifatida olinishi.

Sayt - krossingover va mutagenezda faollik ko‘rsatuvchi gemming eng kichik
bir bo‘lagi.

Sekvenirovanie — DNK bo‘lagidagi nukleotidlar izchilligini aniglash.

Supressor (ingibitor) genlar — gomozigota. geterozigota holatda allel
bo‘lmagan genlar faolligini “bo‘g‘uvchi” genlar.

Spermatogenez - erkak jinsiy hujayralarning rivojlanish jarayoni

Sibslar — bitta ota-onadan tarqalgan bolalar, nasl (jinsidan qat’iy nazar).

Singamiya — erkak va urg‘ochi gametalaming qo‘shilishi.

Sinergidlar — tuxum hujayraning ikki yonida joylashgan yo‘ldosh hujayralar,
ularda xromosomalar gaploid sonda bo‘ladi.

Somatik hujayralar — tana hujayralari, ularda xromosomalar to‘plami 2n
bo‘ladi.

Somatik mutatsiyalar - somatik hujayralarda hosil bo‘ladigan mutatsiyalar.

Spermatidalar - erkak jinsiy hujayralarning rivojlanish bosqgichlaridan birid::
ikkinchi tartibli spermatotsitlaming bo‘linishi tufayli sodir bo‘ladi.

Splaysing - genning intron gismini ajralishi, ekzon gismlarning o‘zaro
qo‘shilishi.

Spermatogoniy - mitoz bo‘linishi natijasida spermatositlarni hosil etuvchi
murtak hujayralar.

Spermatotsitlar — meyoz tufayli keyinchalik spermatozoidlarga aylanuvchi
hujayralar

Spermatogenez — erkak jinsiy hujayralarning rivojlanish jarayoni.

Sporofit - jinssiz nasl. Sporofit zigotadan boshlanib sporalami hosil giluvchi
nasl.

Spontan mutatsiyalar — 0z — o‘zidan paydo bo‘ladigan mutatsiyalar.

Submetasentrik xromosomalar — uzun-kalta elkali xromosomalar, sentromera
kalta elkaga yaqin yotadi.

Struktali genlar — polipeptidlarni sintezlovchi genlar.

Telofaza — mitoz va meyoz bo‘linishning oxirgi bosqichi.

Telosentrik xromosoma — sentromera oxirida bo‘lgan xromosoma.

Terminator — ogsil biosintezini tugallanganligini bildiruvchi tripled.

Tranzitsiya — bir purinni ikkinchi purin, bir pirimiddinni ikkinchi pirimidin
bilan almashinishi bilan bog‘liq gen mutatsiyasi.

Transgen o'simlik - yot genni o'simlik hujayrasiga kiritib undan sun’iy sharoitda
olingan yangi xususiyatli o‘simlik.

Transmissibl plazmid — hujayra xromosomalar tarkibiga rekombinatsiyalana
oladigan plazmidiar.

Transpozoular - genomdan o‘zini qirqib genomning boshqa joyiga ko‘chib
o‘tadigan genlar majmuasi.

Transformatsiya — bir bakteriya DNK bo‘lagini ikkinchi bakteriya genomiga
funksional faol holatda ko‘chib oftishi tufayli undagi belgi-xossasini o‘zgarishi.

Triploid — hujayra, organizmda xromosoma gaploid to‘plamini uch marta
ko‘pligi.

Trisomik - hujayrada bir xil xromosomani uchta bo‘lishi.

Tetraploid — hujayralari to‘rtta genomdan iborat organizm.

Transgenoz — gandaydir biror usul bilan olingan genni tajribada retsepient
hujayrasiga kiritish, payvand qilish. Masalan, baga genini ichak tayoqchasi
bakteriyasiga kiritish.

Transduksiya — xromosoma qismlarining bitta bakteriya hujayrasidan
boshqasiga fag ishtirokida o‘tib qgolishi.

Transgressiya — polimer genlarning belgisini o‘ta rivojlanishiga (ijobiy) yoki
rivojlanmasligiga (salbiy) ko‘rsatgan ta’siri.

Transkripsiya —DNK -matritsasi asosida RNKni sintezlanishi.

Translokatsiya — xromosomaning uzilib qolgan bir gismining o‘zi yoki
gomologik bo‘lmagan boshga xromosoma bilan birikishi.

Translyatsiya — RNK dagi irsiy axborotni ogsil tuzilishiga o*tkazish.

Faglar (bakteriofaglar) — fagat maxsus xo‘jayin — bakteriyalar hujayralarida
ko‘paya oladigan filtrlanuvchi viruslar guruxi.

Fenotip — genotip bilan tashqi muhitning o‘zaro ta’siri natijasida organizmda
shakllanadigan barcha tashqi va ichki belgilar yig'indisi.

Filogenez — ofsimliklar, hayvonlarning tarixiy rivojlanish jarayoni. ya’ni
turning tarixiy rivojlanish davri.

Xiazma — meyozning profaza 1 diplonemasida xromatidalar o‘rtasida hosil
bo‘ladigan X ga o‘xshash shakl.

Xromatin - hujayra yadrosining maxsus bo‘yoq bilan bo'yaladigan qismi.

Xromonemo — xromosomaning nukleoproteiddan iborat ipi. U xromatidaning
tuzilish birligi sanalib, mitoz bo‘linishida spirallashadi.

Xromosoma - hujayra yadrosining ipchalar tuzilishidagi va genlardan tashkil
topgan bo‘yaluvchi tana.

Xromatida — interfaza DNK molekulasi tufayli DNK replikatsiyasi tufayli
xromosomaning o‘zaro mutlaq o‘xshash tuzilmasi. Gomologik xromosomasida
allellar bir-biridan farglanadi Aa, A, a.

Xromomeralar — xromosomaning tez bo‘yaladigan qismi. Xromosoma ipida
nuqta yoki donacha shaklda bo‘ladi.

Sentromera— xromosomalarning mexanikaviy markazi.

Sentrosoma— hujayra yadroning yonginasida joylashgan organoid bo‘lib, ikkita
sentriola donachalaridan iborat. Bu organoid hayvonlar va ba’zi bir quyi
o‘simliklar hujayrasida bo‘lib, hujayraning bo‘linishida faol ishtirok etadi. Yuksak
o‘simliklar hujayrasida bo‘lmaydi.

Sistron — organizm ma'lum bir belgisining rivojlanishiga sabab bo‘ladigan
genning kichik gismi.

Sitogenetik xarita — xromosomaning tabaqalashgan bo‘yoq orqali genlar
joylashish o‘mi to‘g‘risida axborot beradi.

Sitogenetika — organizmlaming irsiyati va o‘zgaruvchanligini hujayra,
xromosomalar, genlar bilan bog‘liq holda o‘rganadigan fan.

Sitokinez (sitotamiya)- hujayraning bo‘linishi.

Ekzon - DNK ning irsiy axborotni saqlovchi nukleotidlar izchilligi.

Ekspressivnost - belgining fenotip namoyon bo‘lish darajasi.

Elektroforez - elekir maydonida molekulalarni har xil harakatlanishiga binoan
ajratish texnikasi.

FElangatsiya — polinukleotid zanjirini uzayishi.

Episoma - hujayra DNK sidan mustaqil holda DNK reprikalikatsiyasini
amalga oshiradigan genetik birlik (plazmid).

Epistaz — allel bo‘lmagan genlarning biri ikkinchi allel genning fenotipda
namoyon bo'‘lishiga salbiy ta’sir ko‘rsatishi.

Eukariot — yadrosi shakllangan hujayra — yuksak tuzilishga ega barcha
organizmlarga Xos.

Endomitoz — bo‘lingan xromosomalaming qutblarga tarqalmasligi natijasida
yadroda ular sonining ortib ketishi.

Euxromatin — xromosomalarning kuchsiz bo‘yaladigan qismi bo‘lib, unda
faol genlar joylashgan bo‘ladi.

Univalentlar - reduksion bo‘linishida konyugatsiyalashmagan togq
Xxromosomalar.

